Ա Մ Փ Ո Փ Ա Թ Ե Ր Թ
«Հայաստանի Հանրապետության  կառավարության 2021 թվականի հունիսի  3-ի N 927-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի ընդունման 
	1. [bookmark: _Hlk231820504]ՀՀ տարածքային կառավարման և ենթակառուցվածքների նախարարություն 
	26.05.2026 թ.

	
	 № ԴԽ/15.3/20582-2026

	   «Հայաստանի Հանրապետության կառավարության 2021  թվականի հունիսի 3-ի N 927-Լ որոշման մեջ փոփոխություններ կատարելու մասին» ՀՀ կառավարության որոշման նախագիծը քննարկվել է Ջրային կոմիտեի հետ։
Քննարկման արդյունքներով տեղեկացնում ենք, որ նախագծի վերաբերյալ առաջարկություններ չունենք։
	Ընդունվել է։


	2. ՀՀ պետական վերահսկողական ծառայություն
	05.06.2026թ.

	
	Ե/775-26

		Ի պատասխան Ձեր՝ 2026 թվականի մայիսի 26-ի թիվ 01/12870-2026 գրությամբ ներկայացված՝ «Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ կատարելու մասին» ՀՀ կառավարության որոշման նախագծի առնչությամբ հարկ ենք համարում նշել հետևյալը.
	 Նախագծի ընդունման հիմնավորմամբ նշված է, որ «Գործող ծրագրով նախատեսված է ոռոգման արդիական համակարգերի պոմպի և ֆիլտրի նույնականացման կոդերի պարտադիր ներկայացման պահանջ, սակայն գործնականում ոռոգման արդիական համակարգերի ֆիլտրերը, կախված տեսակից և արտադրող երկրից, լինում են դեպքեր, որ նույնականացման կոդեր չեն ունենում:
	Միաժամանակ, ներդրված միջոցների կամ համակարգերի անձնագիրը կամ տեխնիկական բնութագիրը ներկայացնելու պահանջը շահառուների համար առաջացնում է լրացուցիչ փաստաթղթերի ներկայացման պահանջ, ընդ որում՝ հաճախ ներդրված միջոցների անձնագիրը կամ տեխնիկական բնութագիրը բացակայում է, կամ տվյալ փաստաթղթերում ներառված տեղեկությունները հիմնականում ներկայացվում են տարբեր օտար լեզուներով և դրանց մեջ պարունակող տեղեկատվությունը որևէ էական կիրառելի նշանակություն չի ունենում ծրագրի շրջանակում ներդրվող միջոցի գնահատման գործընթացում։»:
	Հարկ է նշել, որ ըստ ներկայացված հիմնավորման՝ գործող կարգավորումների պարագայում որոշ դեպքերում խնդիրներ են առաջանում և ներկայացվող տեղեկատվությունը որևէ էական կիրառելի նշանակություն չի ունենում ծրագրի շրջանակում ներդրվող միջոցի գնահատման գործընթացում, և  դրանով պայմանավորված առաջարկվում է այդ տեղեկատվության պարտադիր ներկայացման պահանջը հանել: 
	Գտնում ենք, որ նման պահանջը հանելն արդարացված չէ, և այդ պարագայում առհասարակ հնարավորություն չի լինելու գնահատելու ներդրվող միջոցը: Ուստի, առաջարկում ենք հանելու փոխարեն սահմանել դրանց հայերեն կամ այլ ընդունելի լեզվով ներկայացման պարտադիր պայման:
	Միաժամանակ, գտնում ենք, որ շահառուները ծրագրից օգտվելու համար պետք է իրենց ներդրումներն անեն Որոշմամբ սահմանված պահանջների հաշվառմամբ՝ դրանով սահմանված սուբսիդավորումից (փոխհատուցումից) օգտվելու հնարավորություն ստանալու նպատակով, այլ կերպ ասած՝ գնեն այնպիսի ոռոգման արդիական համակարգերի պոմպ և ֆիլտր, որոնք ունեն ծրագրով սահմանված՝ նույնականացման կոդեր, անձնագիր կամ տեխնիկական բնութագիր:
	Չի ընդունվել։
  Ներդրված միջոցների անձնագրի կամ տեխնիկական բնութագրի պարտադիր ներկայացման պահանջի պահպանման վերաբերյալ առաջարկության մասով նշենք, որ պետական աջակցության ծրագրերով սահմանվող պահանջները պետք է լինեն անհրաժեշտ և համարժեք հետապնդվող նպատակին։ Տվյալ դեպքում տեխնիկական բնութագրի կամ անձնագրի առկայությունը չի երաշխավորում ներդրված միջոցի համապատասխանությունը ծրագրի պահանջներին, ինչպես նաև չի հանդիսանում այդ համապատասխանության գնահատման միակ կամ պարտադիր աղբյուրը, քանի որ ներդրված հիմանական միջոցների տեխնիկական բնութագիրը կամ անձնագիրը հասանելի է ինտերնետային տեղեկատվական հարթակներում։ Հետևաբար, նշված փաստաթղթերի պարտադիր ներկայացման պահանջի պահպանումը չի կարող դիտվել որպես ծրագրի նպատակների իրագործման կամ ներդրված միջոցի գնահատման համար անհրաժեշտ պայման։ Նշենք նաև, որ նման փաստաթղթերի հայերեն կամ այլ ընդունելի լեզվով ներկայացման պարտադիր պահանջի սահմանումը շահառուների համար կհանգեցնի լրացուցիչ ծախսերի և ժամանակային կորուստների՝ առանց ծրագրի նպատակների իրագործման կամ գնահատման գործընթացի արդյունավետության էական բարելավման։
  Ինչ վերաբերում է ոռոգման արդիական համակարգերի պոմպի և ֆիլտրի նույնականացման կոդերի պարտադիր ներկայացման պահանջը պահպանելուն, ապա նշենք, որ ծրագրի իրականացման ընթացքում արձանագրվել են դեպքեր, երբ ֆիլտրերը, կախված տեսակից և արտադրող երկրից, չեն ունեցել նույնականացման կոդեր։ Այս պարագայում նույնականացման կոդի պարտադիր ներկայացման պահանջը կարող է անհիմն խոչընդոտ հանդիսանալ ծրագրից օգտվելու համար՝ անկախ այն հանգամանքից, որ տվյալ սարքավորումը փաստացի համապատասխանում է ծրագրի պահանջներին և կիրառվում է ծրագրի նպատակներին համապատասխան։        Ծրագրի շրջանակում աջակցությունը տրամադրվում է ծրագրի նպատակներին համապատասխան իրականացված ներդրման համար, իսկ նույնականացման կոդի առկայությունը չի հանդիսանում ներդրման արդյունավետությունը կամ համապատասխանությունը բնութագրող որոշիչ չափանիշ։ Նման պահանջի պահպանումը կարող է հանգեցնել շուկայում առկա և ծրագրի նպատակներին լիովին համապատասխան սարքավորումների անհիմն բացառման՝ բացառապես նույնականացման կոդի բացակայության պատճառով։
   Ինչ վերաբերում է այն դիրքորոշմանը, որ շահառուները պետք է ձեռք բերեն բացառապես այնպիսի սարքավորումներ, որոնք ունեն ծրագրով նախատեսված բոլոր փաստաթղթերը և նույնականացման տվյալները, ապա նման մոտեցումը կհանգեցնի ծրագրի շահառուների շրջանակի և շուկայում առկա առաջարկների անհիմն սահմանափակման՝ առանց դրա անհրաժեշտության և ծրագրի նպատակների արդյունավետ իրագործման համար բավարար հիմնավորման։

	3. [bookmark: _Hlk231820457]ՀՀ արդարադատության նախարարություն
	05.06.2026թ.

	4. 
	№ /27.2.1/28962-2026

	          Ի պատասխան Ձեր՝ 2026 թվականի մայիսի 26-ի 09.7.5/12870-2026 գրության՝ հայտնում  ենք, որ «Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք։
	                                     Ընդունվել է։

	4․ ՀՀ ֆինանսների նախարարություն
	08.06.2026 թ.

	
	 № 01/9-2/14958-2026

	[bookmark: _Hlk233181818]   Ի պատասխան Ձեր սույն թվականի մայիսի 26-ի N 01/12870-2026 գրության՝ «Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք:
	Ընդունվել է։


	5․ ՀՀ ֆինանսների նախարարություն
	23.06.2026 թ.

	
	 

	   ՀՀ կառավարության 927-Լ որոշման մեջ փոփոխություններ կատարելու նախագիծը էականորեն տարբերվում է ՖՆ ներկայացված (26.05.2026թ. N 01/12870-2026 գրություն) տարբերակից։ Փոփոխված մասերի վերաբերյալ առկա են ներքոհիշյալ դիտարկումները.
1. Նախագծի 1-ին կետով կառավարության 927-Լ որոշման մեջ առաջարկվում է փոփոխություն, ըստ որի շահառուն 10 հա և ավելի տարածքում ներդրում կատարելու կամ 10 հազար խորանարդ մետր և ավելի ծավալով ջրավազանի կառուցման դեպքերում կարող է ծրագիրն իրականացնել առանց կապալառուի ներգրավման՝ միայն աուդիտորական եզրակացության ներկայացման պայմանով, որում պետք է արտացոլվեն ծրագրի շրջանակում կատարված ծախսերը։
Այդ առումով առաջարկում ենք Նախագծում պարզաբանել՝
ա/ աուդիտորական եզրակացությունը պարունակելու է միայն ծախսերի փաստացի կատարման փաստաթղթային ստուգում թե ներառելու է նաև ծախսերի ուռճացված չլինելու (մրցակցային լինելու) մասին եզրակացություն։ Հետևաբար կարևորում ենք, որ աուդիտորի եզրակացությունը պարունակի նաև կատարված ծախսերի մրցակցային լինելու և ծառայությունը միջնորդավորված ձեռքբերված չլինելու վերաբերյալ մասեր,
	




                                 Չի ընդունվել։
Ֆինանսական հաշվետվությունների վերաբերյալ աուդիտորական եզրակացության շրջանակում նման ուսումնասիրություններ չեն իրականացվում, հետևաբար ծախսերի մրցակցային լինելու և ծառայությունը միջնորդավորված ձեռքբերված չլինելու վերաբերյալ ուսումնասիրությունների իրականացումը լրացուցիչ աշխատանք է, որը բարձրացնելու է ուսումնասիրության արժեքը: Այս դեպքում անուղղակիորեն տնտեսավարողի ծախսը ավելանում է: Ինչ վերաբերում է ծախսերի ուռճացված լինելուն, ապա տնտեսավարողը դրանց համարժեք հարկեր է վճարելու և ծախսերի ուռճացումը անիրատեսական է լինելու: 
Բացի այդ ծրագրում ծախսերի առավելագույն սահմանաչափեր են սահմանված, եթե նույնիսկ գերազանցվեն, մենք առավելագույն սահմանաչափի շրջանակում ենք աջակցությունը տրամադրում:

	[bookmark: _Hlk233182029]բ/ ինչ սկզբունքով է տարանջատվել մինչև 10 հա տարածքի համար ներդրումը կապալառուի միջոցով իրականացնելու և 10 հա-ից ավելը առանց կապալառուի իրականացնելու մոտեցումը, քանի որ նույն կետում կապալառուի նկատմամբ սահմանված են որոշակի պահանջներ։ Արդյունքում ստացվում է, որ 10 հա-ից ավել ծրագիր իրականացնողները ստանում են որոշակի արտոնություններ, ինչը բավարար չափով պատճառաբանված չէ։

Ծրագրի ընթացքը ցույց է տալիս, որ 10 հա և ավել տարածքում ներդրում իրականացնողները կամ ունենում են բավարար գիտելիքներ կամ ներգրավվում են մասնագետներ, որոնք կարողանում են պատշաճ կազմակերպել աշխատանքները, հետևաբար կապալառուի պահանջը լրացուցիչ ծախս է դառնում տնտեսավարողի համար: Բացի այդ այս հնարավորությունը տրվում է միայն իրավաբանական անձնանց, անհատ ձեռնարկատերերին ու ջրավազանի կառուցման դեպքում՝ համայնքներին, որոնց որոնց ֆինանսական շարժը վերահսկելի է:

	2. Այգեհիմնման դեպքերի համար նախատեսվում է, որ այն շահառուների համար, ում վարկի մայր գումարի արտոնյալ ժամկետը լրացել է կամ կլրանա մինչև 2027 թվականի հուլիսի 31-ը, ֆինանսական կառույցի կողմից վարկի մարման ժամկետը կարող է երկարաձգվել 1 տարի ժամկետով և տրամադրվել 1 տարի ժամկետով վարկի մայր գումարի լրացուցիչ արտոնյալ ժամկետ։ Ընդ որում ըստ նախագծի արտոնյալ ժամկետի երկարաձգման համար հիմք է հանդիսանում  մոնիթորինգի արդյունքներով այգին հիմնված լինելու վերաբերյալ ԷՆ կողմից տրված տեղեկանքը, ինչպես նաև ՊԵԿ-ի կողմից տրամադրված տեղեկանքը՝ 2026թ. իրացված գյուղատնտեսական արտադրանքի վերաբերյալ։
Այդ առումով հայտնում ենք, որ՝
ա/ Նախագծին կից ներկայացված հաշվիչների համաձայն 2026թ. պետբյուջեի վրա ազդեցությունը կազմում է 287.4 մլն դրամ, 2027թ. համար՝ 1,635.0 մլն դրամ, 2028թ. համար՝ 1,230.8 մլն դրամ, 2029թ. համար՝ 285.7 մլն դրամ։ Այդ կապակցությամբ առաջարկում ենք զերծ մնալ պետական բյուջեի վրա լրացուցիչ պարտավորություններ առաջացնող նախաձեռնություններից կամ Նախագծի հետ զուգընթաց ներկայացնել գործող ծրագրերի կրճատման կամ դադարեցման առաջարկություն, որոնց ֆինանսական պարտավորությունները համարժեք են Նախագծի ֆինանսական պահանջին։
 բ/ 2026թ. իրացված գյուղատնտեսական արտադրանքի վերաբերյալ ՊԵԿ-ի կողմից տրամադրվող տեղեկանքի մասով առաջարկում ենք նախատեսել իրացման ծավալի նվազագույն շեմ, քանի որ սիմվոլիկ իրացումների պարագայում արտոնության տրամադրումը գտնում ենք ոչ նպատակահարմար։ Առաջարկում ենք իրացման ծավալի հետ միասին դիտարկել նաև արտահանման ծավալի առկայության ցուցանիշը։

Նախագիծը արդեն իսկ քննարկվել է ֆինանսատնտեսական նախարարական կոմիտեի նիստում և ստացել է դրական դիրքորոշում: Առաջարկվել է նախագիծը շարադրել ՀՀ կառավարության 2026 թվականի հունիսի 18-ի N 885 -Լ որոշման դրույթներին համապատասխան:




